
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭]
কুরু পাণ্ডব
১১৩


 বিবাহ-উৎসবের আমোদ-প্রমোদ সকল পরিসমাপ্ত হইলে পাণ্ডবগণ বন্ধু বান্ধবগণের সহিত মন্ত্রণা করিবার উদ্যোগ করিলেন। অবস্থা পর্য্যালােচনাপুর্ব্বক কিংকর্ত্তব্য অবধারণার্থে সকলে বিরাটরাজের সভাগৃহে সমবেত হইলেন।

 অনন্তর বিরাট ও দ্রুপদরাজ উপবিষ্ট হইলে সকলেই নির্দ্দিষ্ট আসন পরিগ্রহ করিলেন।

 প্রথমত পাঞ্চালরাজ স্বীয় প্রজ্ঞাশালী পুরােহিতকে কৌরবগণের নিকট দূতরূপে প্রেরণ করিবার উদ্দেশ্যে আহানপূর্ব্বক কহিলেন—

 হে দ্বিজসত্তম! ধৃতরাষ্ট্রের জ্ঞাতসারেই দুর্য্যোধনাদি শত্রুগণ সরল হৃদয় পাণ্ডবদিগকে প্রতারণা করিয়াছিল। ধর্ম্মবৎসল বিদুর সে সময়ে বারম্বার অনুনয় করিলেও কেহ তাঁহার কথায় কর্ণপাত করে নাই। সুতরাং উহারা যে স্বতঃপ্রবৃত্ত হইয়া ধর্ম্মরাজকে রাজ্যার্দ্ধ প্রত্যর্পণ করিবে, তাহার বড় আশা নাই। তথাপি আপনি ধৃতরাষ্ট্রকে প্রসন্ন করিয়া কুরুপ্রধানগণের মন আবর্ত্তিত করিবার চেষ্টা করিবেন। বিদুর এবিষয়ে নিশ্চয়ই বাক্যদ্বারা আপনার সাহায্য করিবেন। ভীষ্ম দ্রোণাদিকে বিমুখ করিতে পারিলে একাকী দুর্য্যোধন যুদ্ধের অভিলাষ করিবে না। অন্তত তাহা হইলে স্বীয় পক্ষীয় প্রধান যােদ্ধাদিগকে পুনরায় স্ববশে আনিতে দুর্য্যোধনের যে সময় লাগিবে, তাহার মধ্যে আমরা সহায়সংগ্রহের অবসর লাভ করিব।

 নীতিশাস্ত্রবিশারদ পুরোহিত দ্রুপদের নিকট এই

		 এই পাতা শেষ সম্পাদিত হয়েছে ০৫:৩৫টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

